
Бул илимий макалада Кыргыз Республикасындагы 

жалпы билим берүүчү орто мектептеринде окуучуларды 

электрондук окуу китебин колдонуу менен билимин жого-

рулатуунун эң оңтойлуу, жѳнѳкѳй, жеткиликтүү жолу ка-

тары окуу планындагы ѳтүлүүчү материалдардын алдын 

ала берилгендигине баалоо берилди. Окуучулардын ѳз ал-

дынча билимин жогорулатуу алардын ойлоо сезимин кайсы 

бир негизде активдештире тургандыгы байкалды. Окуучу 

электрондук окуу китебин ѳзүнүн бош убактысында ѳз ал-

дынча каалаган теманын (түшүнѳ албаган темалар боюн-

ча) үстүндѳ иштѳѳгѳ мүмкүнчүлүгү болот. Электрондук 

окуу китебин ѳз алдынча окуу үчүн белгилүү бир убакыт 

(сабактан сырткаркы каалаган учурда да колдонууга бо-

лот) талап кылынбай тургандыгы баса белгиленет. Окуучу 

үчүн берилген теманын кайсы бир жери түшүнүксүз бол-

гон учурда берилген электрондук окуу китебинин каалаган 

формасынан (теманын текстти, видеосабак, презента-

ция, тест) маалымат ала алат. Ошондуктан электрондук 

окуу китептерин ѳз алдынча колдонуу менен мектеп окуу-

чуларынын билим сапатын жогорулатууну мектеп про-

граммасына колдонуу, методикалык тарабын кароо биздин 

изилдѳѳбүздүн гипотезасын түздү. Окуучулардын ѳз ал-

дынча окуу ишмердүүлүгүнүн жыйынтыгы – бул баланын 

ѳз алдынча келечекке максаттуу багыт алып, ага жетүү 

үчүн иш-аракеттерди пландай билүүсү жана аткарган иш 

аракеттин жыйынтыгы менен максатты дал келтире би-

лүүсүнө илимий анализ жүргүзүлдү. Ошондой эле окуучу-

лардын ѳз алдынча билим алуусунун жыйынтыгы – бул 

окуучунун ѳзүнүн-ѳзүнѳ ишеними артары, далилдүү сүйлѳѳ-

гѳ үйрѳнѳрү, интеллект жана эмоционалдык чѳйрѳсүнүн 

ѳсѳѳрү, бир иштен жыйынтык чыгара алары, жеке моти-

вациянын пайда болору жана ѳз алдынча иштөө жөндөм-

дүүлүктөрүнүн өсөѳрү аныкталды.  

Негизги сөздөр: электрондук окуу китептери, инфор-

мациялык технологиялар, жаңы билим берүү стандартта-

ры, информациялык системалар, баалоонун критерийлери, 

компьютердик тестирлөө, санариптик технология. 

В этой научной статье дана оценка на процесс изуче-

ния в общеобразовательных школах Кыргызской Респуб-

лики учебных материалов  по предметам с помощью элек-

тронных учебников. В данное время по школьным предме-

там варианты электронных учебников очень мало. В самом 

деле электроные варианты школьных предметов дали бы 

толчок саморазвитию учащихся с помощью электронных 

вариантов учебников. В этом случае ученики получили бы 

время для самостоятельного изучения непонятных для себя 

учебных материалов. В статье делается акцент на ту 

учебную деятельность при которой ученик работает без 

участие учителя. В этом случае у ученика происходит са-

моанализ и планирование учебной деятельности, вернее 

оценка какие материалы не в полном объеме знает, для 

этого ученик самостоятельно проводит анализ учебных 

материалов и повторяет. Этим конечно, обеспечивает 

себя качеством образования и развивается самостоятель-

но (при этом ученик использует в электронном учебнике 

аудио, видео материалы, текстовое содержания учебника, 

презентации и компьютерный тест). Поэтому направле-

ние о том что, использования электронных учебников по 

предметам при самостоятельной подготовке повышает 

качество полученных знаний является гипотезой нашего 

научного исследование. Результат самостоятельной учеб-

ной деятельности учащихся – это определение учеником на 

будущее цели и задачи по школьным предметным содержа-

ниям, поэтапное планирование для достижения поставлен-

ных целей и получение лучших результатов. По этим кри-

териям самостоятельной учебной деятельности учащихся 

проведен научный анализ. Также результат самообразова-

ния учащихся – это повышение уверенности учащихся при 

планировании самостоятельной учебной деятельности, 

развитие эмоциональной среды, интеллекта, способности 

в самостоятельной учебной работе и усиление личной мо-

тивации. В ходе исследования были определены развитие 

критерий самостоятельной работы учащихся. 

Ключевые слова: электронные учебники, информа-

ционные технологии, новые образовательные стандарты, 

информационные системы, критерии оценивания, компью-

терное тестирование, цифровые технологии. 

This scientific article assesses the process of studying 

educational materials in subjects in secondary schools of the 

Kyrgyz Republic using electronic textbooks. Currently, there are 

very few electronic textbook options for school subjects. In fact, 

electronic versions of school subjects would give impetus to the 

self-development of students with the help of electronic versions 

of textbooks. In this case, the students would get time for inde-

pendent study of incomprehensible learning materials. The arti-

cle focuses on the educational activities in which the student 

works without the participation of a teacher. In this case, the 

student undergoes self-analysis and planning of educational ac-

tivities, or rather, evaluates which materials are not fully known, 

for this the student independently analyzes the educational 

materials and repeats. This, of course, ensures the quality of 

education for itself and develops independently (at the same 

time, the student uses audio, video materials, textual content of 

the textbook, presentations and computer test in an electronic 

textbook). Therefore, the direction that the use of electronic text-

books in subjects with self-training improves the quality of 

knowledge is the hypothesis of our scientific research. The result 

of students' independent learning activities is the student’s 

determination of the goals and objectives of the school subject 

content for the future, phased planning to achieve goals and 

obtain better results. Based on these criteria of students' inde-

pendent learning activities, a scientific analysis was carried out. 

Also, the result of students 'self-education is an increase in stu-

dents' confidence in planning independent educational activi-

ties, the development of the emotional environment, intelligence, 

ability in independent educational work and the strengthening 

of personal motivation. The study identified development crite-

ria for students' independent work. 

Key words: electronic textbooks, information technology, 

new educational standards, information systems, assessment 

criteria, computer testing, digital technologies. 

Азыркы учурда кѳпчүлүк окуучулар коомдун та-

лабы болгон заманбап технологияларды колдонуу ме-

нен ѳз алдынча билимдерин жогорулатып, дүйнѳлүк 

масштабдагы информация менен маалым болушууда. 

Ар бир мектеп окуучусу бүгүнкү күнү маалымат тех-

нологиялары (жада калса жеке чѳнтѳк телефону) ар-

кылуу информацияларды алып замандан артта калган 

жок десем жаңылышпаймын. Мына ошондуктан 

окуучулардын заманбап техникаларга кызыгуусун 

артка калтырбай, тыюу салбай, чектѳѳ койбой, бүгүн-

кү күндѳ мектеп программасындагы информация-

ларды да жеке ѳздѳрү ѳздѳштүрүүсү үчүн колдонууга 

шарт түзүп берсек, мугалим, ата-эне, окуучу үчүн да 

бирдиктүү иш болуп, кѳзѳмѳлдѳѳ да бир топ жеңил-

демек. 

Ошондуктан балдарды сабакка кызыктыруу жѳ-

нүндѳ ой-жүгүртүүдѳ билим берүү максаттарын гана 

эмес, алардын жеке керектѳѳлѳрүн эске алуу керек. 

Окуучуну окууга кызыктыруудагы окутуучунун ко-

лундагы эң кубаттуу аспап – бул окуучуну иштетүүнү 

билүү зарыл.  

Бирок, кантип? ... 

Мындан сырткары, класстагы бардык окуучулар 

үчүн кантип кызыктуу кылуу керек? Аларга качан 

кызыктуу болорун кантип түшүнѳбүз? 

Педагог катары биз, мектептеги билим берүү - 

бул балдарды окууга, жазууга, оюн баяндоого, ориги-

налдуу эмес ойлонууга үйрѳтѳт, аң-сезимдүү, жашоо-

го жѳндѳмдүү, дүйнѳнүн тапкыч жана активдүү жа-

рандарын даярдайт деп ишенебиз.  

Окуучуларды кантип кызыктыруу керектиги жѳ-

нүндѳ ой-жүгүртүп олтуруп, дегинкиси биз алардын 

окууга болгон ички ышкысын кантип күчѳтүү керек-

тигин түшүнүүгѳ далалат жасайбыз.  

Окууга кызыктыруу – демек, окуучуларга жигер-

ленүү жана чыгармачыл болуу мүмкүнчүлүгүн берүү. 

Алардагы кызыгуунун деңгээлин кѳтѳрүү керек, ай-

рым предметтерге жана окутууга бүтүндѳй кызык-

тырганда гана алга жылат.   

Мисалы, санариптик технологияларды алып кѳ-

рѳлү. Алар бүгүнкү күндѳ окутууга болуп кѳрбѳгѳн-

дѳй таасир берди. Биз эми ѳзүбүз менен, окуучулар 

менен, алардын ата-энелери менен, жакын адамдары-

быз менен, деги эле бүтүндѳй дүйнѳ менен да башкача 

сүйлѳшүп калдык. Алар балдарды укмуштуудай ѳзү-

нѳ тартып алды. 

Компьютерде тапшырманы кызыгуу менен ат-

карган кѳп эле окуучуларды, айрыкча эркек балдарды 

билебиз, бирок аларга ушул эле тапшырманы кагаз 

жана ручка менен аткар десек, ошол замат ындыны 

ѳчѳт. Ошондуктан, санариптик технологиялар эми 

окутуучунун жардамчысы экендиги тууралуу ой ме-

нен макул келип, аны ар бир предметтик мугалим ѳз-

дѳштүрүүсү зарыл экендигин түшүнүп турабыз. Би-

рок, анын жардамы менен окутуу кызыктуу, жетки-

ликтүү жана кѳрсѳтмѳлүү болуу үчүн, ар бир окутуу-

чудан ийкемдүүлүк, реакциясынын тездиги жана 

жаңы билимдер талап кылынат. Анын үстүнѳ, жаңы 

технологиялар «сабаттуулукту» жаңыча түшүнүүнү 

алып келди.  

Айталы, отличник болууга такыр жакындабаган 

бала технология боюнча алдына ат салдырбашы мүм-

күн, эгерде мугалим ага ачылууга жана ѳз ийгиликте-

рин кѳрсѳтүүгѳ мүмкүнчүлүк бербесе, анда ал 

мындай баланын билим боюнча керектѳѳлѳрүн канат-

тандырбай жатат. Эгерде мугалим сабакта санариптик 

технологияларды колдонуудан этияттанса же коркуп 

жатса же аларды ѳз планына киргизе албаса жана кир-

гизүүнү каалабаса, демек мындай окуучуларды окуу-

ну жакшы кѳрүү мүмкүнчүлүгүнѳн ажыраткан болот. 

Эгерде биз алдыга балдар менен бирге барууну каала-

сак, бизге алардын муктаждыктарын түшүнүп жана 

аларга алардын дүйнѳсүнѳн орун табууга жардам бе-

рүүбүз керек.  

Демек, окуучулардын билимдери реалдуу баала-

нып, негиздүү, бекем болушу үчүн алардын ойлоо 

жѳндѳмдүүлүгүн, предметтерге кызыгуусун артты-

руу үчүн санариптик технологиялардын бир элементи 

болгон электрондук окуу китептери аркылуу окутуу-

нун технологиясына ѳзгѳчѳ кѳңүл буруу керектигин 

чечүү азыркы учурдун талабы деп алсак болот. 

Жогоруда айтылгандарды кандайдыр бир ѳлчѳм-

дѳ ишке ашыруунун зарылчылыгы бар экендигин 

карап кѳрѳлү. 

Орто мектептеги окуучулардын электрондук 

окуу китептерин туура, ѳз учуру менен колдонуулары 

окуучулардын сабакка болгон кызыгуусун арттыра 

алат деген ойдомун.  

Биз ѳзүбүздүн изилдѳѳбүздѳ окуучуларды элек-

трондук окуу китебин колдонуу менен билимин жого-

рулатуунун эң оңтойлуу, жѳнѳкѳй, жеткиликтүү жолу 

катары окуу планындагы ѳтүлүүчү материалдардын 

алдын ала берилгендиги туура го деп таптык. Окуу-

чулардын ѳз алдынча билимин жогорулатуу алардын 

ойлоо сезимин кайсы бир негизде активдештире тур-

гандыгын байкадык. Ошондой эле окуучу электрон-

дук окуу китебин ѳзүнүн бош убактысында ѳз алдын-

ча каалаган теманын (түшүнѳ албаган темалар боюн-

ча) үстүндѳ иштѳѳгѳ мүмкүнчүлүгү болот. Электрон-

дук окуу китебин ѳз алдынча окуу үчүн белгилүү бир 

убакыт (сабактан сырткаркы каалаган учурда да кол-

донууга болот) талап кылынбай тургандыгын баса 

белгилейбиз. Окуучу үчүн берилген теманын кайсы 

бир жери түшүнүксүз болгон учурда берилген элек-

трондук окуу китебинин каалаган формасынан (тема-

нын текстти, видеосабак, презентация, тест) маалы-

мат ала алат. Демек, электрондук окуу китептерин ѳз 

алдынча колдонуу менен мектеп окуучуларынын 

билим сапатын жогорулатууну мектеп программасы-

на колдонуу, методикалык тарабын кароо биздин 

изилдѳѳбүздүн гипотезасын түзѳт. 

Окуучулардын ѳз алдынча окуу ишмердүүлүгү-

нүн жыйынтыгы – бул баланын ѳз алдынча келечекке 

максаттуу багыт алып, ага жетүү үчүн иш-аракеттер-

ди пландай билүүсү жана аткарган иш аракеттин 

жыйынтыгы менен максатты дал келтире билүүсү. 

Окуучулардын ѳз алдынча билим алуусунун жыйын-

тыгы – бул окуучунун ѳзүнүн-ѳзүнѳ ишеними артат, 

далилдүү сүйлѳѳгѳ үйрѳнѳт, интеллект жана эмоцио-

налдык чѳйрѳсү ѳсѳт, бир иштен жыйынтык чыгара 

алат, мотивация пайда болот, ѳз алдынчалуугу ѳсѳт.  

Окуу планында кѳрсѳтүлгѳн предметтер (ар бир 

класска) боюнча окуу методикалык комплекстер 

(ОМК) түзүлүп, түзүлгѳн электрондук окуу китептери 

ар бир окуучуга окуу жылынын башында (кааласак ар 

бир чейрек үчүн ѳз-ѳзүнчѳ, же болбосо жарым жыл-

дыктар боюнча берилсе да болот) берилет. Окуучу 

электрондук окуу китебинен (ЭОК) предмет боюнча 

жыл ичинде кандай темалар, канча саат ѳтүлѳ турган-

дыгын биле алышат.  

ЭОК ѳз ичине:  

- тема боюнча маалымат (тескт формасында) 

- теманын презентациясы(слайддар)  

- видеосабак  

- теманын мазмунун камтыган (10 суроодон тур-

ган) тесттен турат. 

Жумасына бир саат (2 саат, 3 саат) ѳтүлүүчү 

предметтердин 34 саатка (68 саатка, 102 саатка) текст-

ти, 34 сааттын презентациясы, 34 сааттын видеосаба-

гы, 34 сааттык (киришүү, чейректик, жылдык кайта-

лоолор, жазуу иштерин эске албаганда жалпы 240-300 

суроолорду камтыган) тесттерди камтыйт.  

Ошол эле учурда окутуучу электрондук окуу ки-

тебиндеги берилген теманын мазмунун камтыган 

тексттерди, видеосабактарды, презентацияларды кол-

донуу менен теманы түшүндүрѳт. Ар бир окуучу са-

бак учурунда окутуучу тарабынан түшүндүрүлгѳн 

маалыматты ар түрдүү кабыл алышат.  

Бизге маалым болгондой, педагогика жана пси-

хология илиминде далилденгендей, окуучуларыбыз-

дын кабыл алуусу ар түрдүү болот. Кээ бир окуучу са-

бак учурунда берилген жаңы информацияларды толук 

кабыл ала албайт, ѳз алдынча окуганда жакшы түшү-

нѳт. Ал эми кээ бири угуу, кѳрүү (электрондук окуу 

китебиндеги презентация жана видеосабак) аркылуу 

информацияны жакшы кабыл алат. Окуучулардын 

арасындагы кээ бирлери суроолорго жооп табуу ме-

нен информацияларды толук ѳздѳштүрѳ алат.  

Окутуучу ѳтүлгѳн теманын мазмунун камтыган 

бир нече компьютердик тесттердин жардамы менен 

ѳтүлгѳн теманы канчалык деңгээлде кабыл алганын 

текшерүүнү жүргүзѳ алат. Бул тесттерден окуучу ал-

дын ала ѳтүп, даярданып келсе да болот. Мындагы 

жыйынтык компьютер тарабынан баллдык система-

нын негизинде чыгарылат. Ар бир суроонун «туура» 

жана «туура эместиги» жѳнүндѳгү отчет кошо чыга-

рылып берилет. Мына ушул отчетто ар бир окуучунун 

кайсы суроодон ката кеткендиги ачык айкын кѳрүнүп 

турат.  

Эгер тесттин жыйынтыгында окуучу: 

85-100 балл - «5» 

70-80 балл - «4» 

55-65 балл - «3» 

0-50 балл - «2» деген бааларды алат. 

Сабак учурунда толук түшүнѳ албаган окуучу 

үчүн, электрондук окуу китеби чоң жардамчы боло 

алат. Ѳз алдынча ѳтүлгѳн теманын мазмуну (тексттик 

формасы) же болбосо видеосабагын, же презентация-

сын кайра ѳз алдынча карап чыгып, тесттин тексттик 

формасы менен таанышып, ѳз алдынча тесттин туура 

жоопторун божомолдоп, тесттин жоопторуна жооп 

бере албаса кайрадан артка кайрылып (текст, презен-

тация, видеосабак), ѳзүнѳ ишеним пайда болгондо 

компьютердик тестирлѳѳдѳн ѳтсѳ болот. Тесттин ар 

бир суроосунун жыйынтыгы бала үчүн чыгарылып 

отчет формасында чагылдырылат. Жыйынтык балл-

дык система менен бааланат. Ар бир бала канча балл 

кайсы баа менен баалана тургандыгын билет. Ѳзүнүн 

жообуна канаттанган окуучу алган баасына ыраазы 

болот. Эгерде канаттанбаса кайсы суроолордон ката 

кетиргенин анализдеп отуруп, ал суроолордун туура 

жооптордун кайрадан издейт. Мына ушул процесс 

бир нече жолу кайталанышы мүмкүн. Бала ѳзүнүн 

компьютер чыгарып берген жыйынтык баасына ма-

кул болгончо. 

Электрондук окуу китебин колдонуу менен са-

бак ѳткѳн мугалимдерге да бир топ иши жеңилдейт. 

Даяр презентация, видеосабактарды колдонот. Бул 

каражаттар окуучулар үчүн кѳрсѳтмѳлүү, жеткилик-

түү, түшүнүктүү болот деп толук айта алам. Жогоруда 

айткандай кээ бир окуучу үчүн мугалимдин сѳзү тү-

шүнүксүз болуп жатса, аудио-видеосабак же презен-

тацияларды кѳрсѳтүүдѳ кандайдыр бир түшүнүктѳр-

дү кабыл ала алат деген ойдомун. Мугалим үчүн сабак 

учурундагы убакыт кенен болот. Себеби, видеосабак-

тагы, презентациядагы маалыматтарды бор (же мар-

кер) менен доскага сүрѳтүн тартып же графигин сы-

зып же таблицасын түзүү бир топ убакытты алмак.  

Электрондук окуу китебин колдонуп ѳткѳн са-

бактын иштелмеси бүгүнкү күндѳ колдонулуп келген 

сабактын иштелмесинен айырмаланат, бирок сабак-

тын максаты ошол эле. Мында да сабакты ар түрдүү 

ыкмалар менен ѳтүүгѳ болот. Сабактын жүрүшүн 

ѳзгѳртѳ алабыз… 

